Ebrill 2006
BOBATHON

Mae aelodau o glwb ieuenctid Teulu
Twm o Gapel y Tabernacl yn Efail Isaf
ger Pontypridd wedi cynnal ‘Bobathon’
dros benwythnos Mawrth 25-26, sef eu
hymgyrch codi arian i Bobath -
Canolfan Therapi Plant Cymru.

Rhwng yr holl aelodau bu Teulu Twm
yn nofio, seiclo a cherdded cyfanswm y
pellter thwng canolfan Bobath yn yr
Eglwys Newydd yng Nghaerdydd a
chanolfan Bobath yn Glasgow yn Yr
Alban - sef tua 450 o filltiroedd mewn
tywydd digon diflas a gwlyb.

Mae canolfan Bobath yng Nghaerdydd
yn darparu therapi arbenigol i blant yng
Nghymru sydd & pharlys yr ymennydd
(cerebral palsy). Mae parlys yr
ymennydd yn effeithio ar allu plentyn i
symud a datblygu yn y ffordd arferol,
ond mae’r therapi mae Bobath yn
darparu yn helpu pob plentyn i reoli ei
gorff yn haws — gan eu galluogi i
chwarae, i ddysgu ac i ddatblygu hyd
eithaf eu potensial.

Yn 6l Geraint Lewis, un o aelodau
Teulu Twm, “Mae codi arian ar gyfer
unrhyw elusen yn gwella
ymwybyddiaeth pobl ynglyn 4 gwaith yr
elusen yna, ond pan mae’n elusen sy’n
ymwneud & phlant, mae’n cyffwrdd
pawb. Wedi’r cwbl, fuodd pawb yn

taroo

www.tafelai.com

Pris 60c

Cwblhau y Bobathon drwy seiclo i
Gastell Coch.

blentyn unwaith. Gobeithio bydd hyn yn
ysgogi mwy o bobl i geisio codi arian ar
gyfer elusennau tebyg.”

“Roedd yn benwythnos caled a heriol
ac roedd yn ffordd bell i gerdded, seiclo
a nofio. Drwy wneud hyn rydym yn
ceisio tynnu sylw at y pwysigrwydd o
gael canolfan therapi Bobath yng
Nghymru a thrwy hynny i godi arian i’r
ganolfan yng Nghaerdydd.” Meddai
Huw M. Roberts, un o’r arweinwyr.

Cychwyn y Bobathon ym Mhontsticill

Canolfan Dysgu
Gydol Oes
Garth Olwg

Dechreuodd Rheolwr Canolfan Dysgu
Gydol Oes Dwyieithog Garth Olwg,
Wendy Edwards, yn ei swydd ar 30ain
Ionawr. Lleolir Mrs Edwards yn Ysgol
Rhydfelen nes y bydd y Ganolfan wedi
ei chwblhau yn yr haf.

Mae’r Ganolfan yn cynnig
cyfleusterau gwych nid yn unig i’r
ysgolion sydd gerllaw, ond hefyd i'r
gymuned gyfan gan gynnwys: Cylch
Theatr perfformio ar gyfer 200 o
gynulleidfa, Stiwdio recordio, Ystafell
achlysuron, Caffi cyfrifiaduron,
Cyfleusterau dysgu cyffredinol a mwy
arbenigol.

Tudalen 2 ===

WY y Pasg

Ein dealltwriaeth, bychan yw,
O’rhyn a dry yr wy yn gyw.
Nid entropi ond yn ei le,
Gemegyn hynod — ‘DNA’

A’i hwn yw sail holl fywyd maith
Drwy gymhleth esblygiadol daith;
Neu a oes rhywbeth sydd yn fwy
Na’r hyn a lunia dynged wy?

‘DNA’ a’i broseseuau

Creu rthyw fyrdd o negeseuau,
‘Rhain bob eiliad sy’n cynyddu
Fel bwganod yn y fagddu.

Ffydd yn awr mewn newydd dduwiau -
Bythol rhyfedd foliciwliau.

Y rhain sy’n trefnu modd i fyw
Ofynant hefyd - a oes Duw?

Rhydd y Pasg yn awr y cyfle;
Dewis llawnder neu y gwagle,
Rhoi’r goron deilwng ar Ei ben,
Yr hwn fu farw ar y pren.

Heddwyn Richards

GOLYGYDD
Penri Williams
029 20890040

LLUNIAU
D. J. Davies
01443 671327
HYSBYSEBION
David Knight 029 20891353
DOSBARTHU
John James 01443 205196
TRYSORYDD
Elgan Lloyd 029 20842115
CYHOEDDUSRWYDD
Colin Williams
029 20890979

Cyhoeddir y rhifyn nesaf
ar 6 Mai 2006
Erthyglau a straeon
i gyrraedd erbyn
27 Ebrill 2006

Y Golygydd
Hendre 4 Pantbach
Pentyrch
CF159TG
Ffon: 029 20890040

lafod £ldl ar y wé

http://www.tafelai.net
¢-bost

pentyrch@tafelai.net

CYLCH \

CADWGAN

Nesta Wyn Jones
yn trafod
ei gwaith diweddar
yn
Neuadd y Pentref,
Efail Isaf

Nos Wener, 5 Mai

k am 8.00pm. /

" Argraffwyr:
g Gwasg Morgannwg
Uned 27, Ystad

Ddiwydiannol
Mynachlog Nedd
Castell Nedd SA10 7DR
Ffon: 01792 815152

@ MERCHED Y WAWR

Cangen y Garth

Jim Lloyd
(Twrio)
'Hen bethau'’
Nos Fercher,
5 Ebrill, 8yh
Yn Neuadd y
Pentref, Pentyrch
Am ragor o fanylion, ffoniwch:

Ros Evans, Ysgrifennydd
029 20899246

PONTYPRIDD

Gohebydd Lleol: Jayne Rees

Cor Newydd
Roedd y 3ydd o Fawrth yn ddiwrnod
arbennig iawn i bobl Pontypridd. Roedd
tyrfa fawr wedi dod i Glwb y Bont i
ddathlu GWwyl Ddewi ac i glywed Cor y
Bont yn perfformio am y tro cyntaf.
Roedd y gynulleidfa wrth eu bodd
gyda’r cor a chafwyd noson i’w chofio.
Bethan Caffrey a Gavin Ashcroft sydd
wedi ffurfio Cor y Bont er mwyn rhoi
cyfle i bobl ifanc yr ardal gymdeithasu
yn Gymraeg ac erbyn hyn mae’r cor
wedi cynnal tri chyngerdd.

Mbale yn Elwa

Nos Sul 26ain Mawrth bu Cér Godre’r
Garth yn canu yng Nghapel Temple,
Heol Gelliwastad, i gefnogi Pont -
elsuen sy’n codi arian i leihau tlodi yn
Affrica. Trwy Pont mae tref Pontypridd
wedi efeillio & thref Mbale yn Uganda ac
mae’r elusen yn rhoi cymorth i blant ac
i wella iechyd pobl y dref.

Arweiniwyd y cor gan Eilir Owen
Griffiths a Gareth Williams a’r
offerynwyr oedd Branwen Evans
(Piano) William Hillman (Fiolin) a Luke
Wyeth (offer Taro).

CYMDEITHAS
GYMRAEG
LLANTRISANT

Ymweld a ‘Big Pit’
Blaenafon

Dydd Sadwrn

29 Ebrill
Manylion:01443 203809

r )
532»@ CLWBY
MG 'a DWRLYN

A
"‘r,,_ :/ //

Nabod y Fro
Taith gerdded lleol
gyda Don Llewellyn

2pm Prynhawn Sul

23 Ebrill 2006
O Neuadd y Pentref,

Pentyrch

Garth Olwg

Parhad o dudalen 1

Yn ogystal, mae’r Ganolfan yn
ymgorffori’r llyfrgell gyhoeddus
newydd.

Fe fydd yna broses o ymgynghori yn
digwydd yn ystod y misoedd nesaf gyda
staff, disgyblion a phlant Ysgolion
Rhydfelen a Garth Olwg ynghyd ag
aelodau o’r gymuned, busnesau ac ystod
eang o ddarparwyr hyfforddiant a
gwasanaethau, er mwyn ceisio sicrhau
bod y Ganolfan yn darparu cyfleoedd
dysgu a gwasanaethau sydd angen ar y
gymuned. Y bwriad yw i weithio mewn
partneriacth gydag eraill ble bynnag y
bo modd er mwyn cwrdd ag anghenion
y cwsmeriaid.

Fe fydd nifer o swyddi ar gael yn y
Ganolfan ac fe’u hysbysebir cyn diwedd
yr haf.

Mae croeso i unthyw un sydd am
gynnig sylwadau neu drafod syniadau i
gysylltu & Mrs Edwards drwy ffonio’r
Ysgol ar 01443 486818.

Ysgol Gynradd
Gymraeg
Tonyrefail

TALENTAU TON
Llongyfarchiadau i'r tim pél-rwyd a
ddaeth yn ail yng Nghystadleuaeth
Pél-rwyd yr Urdd. Roedd 13 o
ysgolion yn cymryd rhan ac felly
mae hwn yn ganlyniad ardderchog.
Da iawn chi!

Yellow Woods

Ymgyrch "Yellow Woods' Diolch i
bawb a helpodd Flwyddyn 5 i gasglu
dros 160 copi o't Tudalennau Melyn
ar gyfer eu hailgylchu. Mae'r
disgyblion wedi creu model allan
ohonynt. Diolch yn arbennig i Mr
Phillips am drefnu hyn.

EISTEDDFOD YR URDD

Ydy, mae'n amser Eisteddfota eto.
Pob Iwc ir plant a fydd yn
cynrychioli'r ysgol yn yr Eisteddfod
Gylch yng Nghanolfan Hamdden
Llantrisant ddydd Gwener, 3
Mawrth. Dewch draw i gefnogi.

CORNEL Y CYNGOR

Fel yr adroddon ni yn y rhifyn
diwethaf, mae'r Cyngor Ysgol yn
cwrdd yn gyson ac yn trafod sut i
wella amser chwarae i bawb. Erbyn
hyn mae'r Ysgol wedi llwyddo cael
grant loteri a fydd yn gwella amser
chwarae i bawb. Bydd ardal
chwaraeon, ardal dawel ac ardal ar
gyfer gemau mwy traddodiadol.
Bydd y gwaith yn dechrau ar ol y
Pasg. Mae'n dda iawn gweld bod y
Cyngor yn creu newidiadau er
gwell.

PANTO CYMRAEG

Mae’r plant wedi bod ar lawer o
wibdeithiau gyda’u dosbarthiadau
yn ddiweddar, ond cafodd 110 o
blant y cyfle i fynd gyda’i gilydd i
weld y Panto Cymraeg blynyddol,
“Hela’r twrch trwyth” yn y Miwni.

Cyngor yr Ysgol

MEISGYN

Llongyfarchiadau i Sidn a Dean
Williams, Meisgyn, ar enedigaeth eu
mab loan Rhys, brawd bach i
Hanna, yn Ysbyty Brenhinol
Morgannwg ar y 6ed Chwefror.

Mae loan yn wyr i Sheila a’r
diweddar Karl Williams, Tonyrefail,
ac 1 Merhis a Berian Davies, Radyr.

Diolch i bawb yn Ysbyty’r Plant
Bryste am y lawdriniaeth arbennig
a’r gofal dwys a dderbyniodd Ioan.
Mae e wedi ymateb yn dda i’r
driniacth a dymunwn iddo wellhad
buan. Diolch hefyd i berthnasau a
chyfeillion am bob arwydd o
gefnogaeth a charedigrwydd.

Gohebydd Lleol: D.J. Davies

DATHLU YN SANT ALBAN

Nos Fawrth yr 28ain o Chwefror
cafwyd noson odidog yn Eglwys
Sant Alban Cwmlai, Roedd yn
wahoddiad arbennig i gyd ddathlu
ag aelodau’r Eglwys, ac 1 agor
blwyddyn penblwydd yr adeilad yn
chwarter canrif yn ei ddull a lleoliad
presennol yn Celyn Isaf. Roedd yr
hen adeilad ychydig i lawr ac yn nes
i’r ffordd fawr Heol Penygarreg ond
roedd wedi mynd ar ei waetha ac
wedi rhoi o’i gorau. Felly aeth yr
aelodau ati o ddifri i godi addoldy
newydd ar y darn tir oedd wedi ei
chlustnodi at y pwrpas. Yn anffodus
mae rhai a weithiodd yn galed wedi
blaenu ond mae ffrwyth eu gwaith
yn aros. Agorwyd yr adeilad ar ran
Esgob Llandaf gan Yr Hybarch
Reece o Margam a oedd yn Arch
Ddeacon ar y pryd yn ystod haf
1981.

Hyfryd oedd cael bod yn
bresennol yn y dathlu noson
crempog, Nos Fawrth Yr Ynyd,
sydd hefyd yn arwain at y Grawys.
Daeth 1lu o bobl ynghyd a hyfryd
oedd gweld dau o’r cyn-ficeriaid yn
bresennol sef yr Arch Ddeacon Yr
Hybarch W. Thomas a fu yno am
gyfnod maith, a’r Parchedig Earl
Hasty sydd wedi ymddeol i
Borthcawl bellach. Roeddent yn
hollol gartrefol yn ein plith. Rwy’n
sivr fod pawb wedi mwynhau
sleidiau gan Elaine Carroll sydd yn
weithgar ac yn warden yn yr eglwys.
Pob diolch i’r chwiorydd a’r Ficer
presennol, y Parchedig Ruth
Moverley am baratoi noson
arbennig. Roedd y crempog yn
fendigedig a'r drachtiau.

Bydded pob llwyddiant i'r dathlu
ac i ddyfodol yr achos.

CYDNABYDDIR CEFNOGAETH

BWRDD YR IAITH
GYMRAEG - WELSH ek
LANGUAGE BOARD

Cynulliad Cymru

'R CYHOEDDIAD HWN
www.bwrdd-yr-iaith.org

Cyngerdd Gwyl Ddewi

Nos Sadwrn, Mawrth 4, cymerodd
disgyblion ran mewn cyngerdd gyda
Choér Meibion Llantrisant a Chor
Merched Tonyrefail yng Nghanolfan
Hamdden Llantrisant er mwyn dathlu
Dydd Gwyl Dewi. Cafodd vy
gynulleidfa wledd gyda pherfformiadau
gan gor yr ysgol, parti cyd-adrodd, parti
unsain a hefyd clocsio gan Trystan
Gruffydd, disgybl ym mlwyddyn 5.
Mwynheuodd bawb y noson, ac roedd
y perfformiad o safon wuchel iawn.
Llongyfarchiadau i bawb.

Eisteddfod Gylch yr Urdd
Cymerodd disgyblion Garth Olwg ran
yn FEisteddfod Gylch yr Urdd yng
Nghanolfan Hamdden Llantrisant yn
ddiweddar. Roedd y cystadlacthau o
safon uchel iawn a chymerodd y plant
ran mewn amryw o gystadlaethau gan
gynnwys eitemau unigol, deuawd, parti
unsain a pharti cyd-adrodd.
Llongyfarchiadau i Harriot Mather
(Blwyddyn 6) a James Warman
(Blwyddyn 2) a fydd yn cynrychioli'r
ysgol yn yr Eisteddfod Sir ym
Mhorthcawl. Fe fydd Trystan Gruffydd
yn ymddangos yn y ddawns unigol, a
bydd e'n cystadlu yn erbyn plant o
ysgolion uwchradd. Pob Iwc iddynt!
Cynhaliwyd noson lwyddiannus yng
Nghanolfan y Mileniwm, Caerdydd, i
ddathlu llwyddiannau cystadlaethau
celf a chrefft yr Urdd. Roedd Jessica
Sayle a Harriot Mather yn
llwyddiannus gyda'u dylunio; daeth
Gabrielle Bush yn ail gyda'i gwaith
creadigol 2D. Cafodd Angharad Evans
5 tystysgrif a fydd hi'n cynrychioli'r
ysgol gyda thri o'r cystadlaethau yma.
Hefyd fe fydd Daniel Thomas,
Rhianydd Thomas, Liam Rees, Joshua
Sayle, Matthew Jones ac Osian
Gruffydd yn cynrychioli Garth Olwg
yn yr Eisteddfod Genedlaethol yn
Ninbych. Dymunwn bob Iwc iddynt
hefyd.

Gweithdai technoleg

Yn ddiweddar treuliodd cynrychiolydd
o XL Wales y diwrnod gyda rhai
dosbarthiadau yn cynnal gweithdai
technoleg a gwybodaeth. Cafodd
dosbarth Mrs Evans hwyl yn arbrofi
gyda golau a bu plant Mrs Davies yn
frwdfrydig iawn wrth adeiladu crénau i
4g0di llwyth. Tasg dosbarth Mr

I
GILFACH GOCH

Gohebydd Lleol: Betsi Griffiths
|

DYMUNIADAU GORAU
Dymuniadau gorau am wellhad buan i
Mrs Gwyneth Abraham sydd wedi cael
dolur ar ei choes yn ddiweddar.
Gobeithio y bydd wedi gwella cyn bo
hir ac y bydd nol yn ei gweithgareddau
arferol.

WEDI GWELLA

Mae'n braf gweld Mr Bill Phillips, cyn
brifathro ysgol Abercerdin, o gwmpas
y lle unwaith eto wedi gwella ar 6l ei
salwch. Mae Mr Phillips wedi bod yn
sal ers cyn y Nadolig ac mae pawb
wedi gweld ei eisiau yn fawr iawn

DATHLU GWYL DDEWI

Fe ddathlodd y Dosbarth Gwnio GWwyl
Ddewi drwy gael swper o Gawl Cennin
ac yna pice ar y man a bara brith i
ddilyn. Mae'r merched wrthi'n brysur y
dyddiau hyn yn gweu cywion Pasg i'w
gwerthu er budd Ysbyty Felindre.

Yn anffodus daeth yr eira ac roedd
*Guild y Merched' yn methu cyfarfod .
Roedden nhw wedi trefnu te Cymreig o
fara menyn, pice ar y man a bara brith,
ond mae nhw wedi cael sawl cyfarfod
diddorol iawn yn ddiweddar. Daeth
Mrs Beryl Davies i ddangos sleidiau o
Norway a daeth Chris o Goleg Pencoed
i ddangos sut i drefhu blodau ar gyfer
achosion arbennig, a dacth Mrs Denise
Tarling o Donyrefail i ddangos
trefniadau syml felly dylen ni gyd allu
gwneud y blodau yn ein tai i edrych yn
ddiddorol. Cawsom sgwrs gan Mr Mel
Witherden o Cymunedau'n Gyntaf am y
gwelliannau mae pobl eisiau yn y cwm.

CYLCH MEITHRIN CYWION
BACH

Mae Cylch Meithrin Cywion Bach
Gilfach Goch ac Evanstown yn dal i
dyfu dan arweiniad Beth Brodie a Ricki
Priday. Mae 18 o blant yn dod yn
gyson it ddau fan cyfarfod. Mae
cynlluniau ar y gweill i drefnu Noson
Gymreig Nos Wener Mehefin 30ain i
godi arian at y Cylch Meithrin. Bydd
mwy o fanylion nes ymlaen.

Mae'r Meithrin yn rhoi cyfle i blant
ddysgu'r iaith mewn awyrgylch
cyffrous diogel a chyfforddus ac mae
croeso i bawb gan gynnwys rhai sydd
heb ddod i benderfyniad i barhau eu
haddysg drwy gyfrwng y Gymraeg.
Mae'r Cylchoedd yn cyfarfod yn
Neuadd Cambrian Avenue ddydd Llun
a Dydd Mawrth o 9.30 - 12.30,
Neuadd Gymunedol Evanstown Ddydd
lau a Dydd Gwener 12.00-1.30. Dydd
lTau 12-1.30 Ti a Fi.

CYSTADLEUAETH DAWNSIO
Unwaith eto mae'r dawnswyr ifanc
wedi rhoi Gilfach ar y map. Aeth wyth
o bobl ifanc i Gystadleuaeth
Superdance yn y Ganolfan Hamdden
ym Mhenybont ac yna aethant ymlaen i
gystadlu yn Llandrindod lle cawson
nhw glod mawr am eu perfformiad er
na chawson nhw mo'r wobr gyntaf.
Llongyfarchiadau i Paige
Domachowski, Kylie Evans, Kirsty
James, Shaunna Swain, Samantha Cope
a Kelsey Belmont. Mae'r merched nawr
yn ymarfer ar gyfer Cystadleuaeth
Dawns Rhondda Cynon Taf ym
Mhenrhiwfer ym mis Ebrill.
Dymuniadau gorau a phob lwc iddynt.

CYMUNEDAU’N GYNTAF

Bydd rhagor o arian ar gael ym Mis
Ebrill i Fudiadau Gwirfoddol sy am
wneud cais. Bydd grwp yr Amgylchedd
yn glanhau'r afon ar Mai 6ed.

Mae grwp Crefftau yn cyfarfod ar
brynhawn Dydd Gwener yn y Ganolfan
o 1 tan 3 o’r gloch.

Cynhelir Cynllun Chwarae dros
Wyliau’r Pasg

Meredith oedd creu model o ffair.
Mae’r disgyblion yn awr yn edrych
ymlaen yn eiddgar i’r gweithdai y
flwyddyn nesaf.

Theatr Bara Caws
yn cyflwyno
‘Camp a Rhemp’
Gan Tony Llewelyn

8yh, Nos Wener 28 Ebrill
a Nos Sadwrn 29 Ebrill
yn Neuadd Llanofer,
Caerdydd

Tocynnau: 029 20304400

Gohebydd Lleol:
Loreen Williams

Llongyfarchiadau

Roedd yr ugeinfed o Chwefror yn
ddiwrnod arbennig iawn i Caryl a
Gareth Hall Williams, Ty Cerrig,
Heol y Ffynnon. Diwrnod y daeth
Tom a Greta, yr efeilliaid, i’r byd.
Mae Tad-cu a Mam-gu, Dai a
Wilma Davies, Caerffili a Thaid a
Nain, Richard a Nia Hall Williams,
Caerdydd wrth eu boddau gyda’r
ddau drysor bach.

Athro yn Ysgol Gyfun Plasmawr
yw Gareth ac mae Caryl yn dysgu
yn Ysgol Gyfun Cwm Rhymni.
Llongyfarchiadau cynnes i chi fel
teulu.

Symud i’r Alban

Dymunwn yn dda i Alun a Margaret
Gapper sydd wedi symud i’r Alban i
fyw yn ddiweddar. Mae’r ddau wedi
ymgartrefu erbyn hyn yn Kirkcaldy
ac yn gweithio i Gwmni’r Halifax
yn Dunfermline. Mab Varian
Gapper, Cartref, Lancaster Drive,
yw Alun ac fe gafodd ei fagu ym
mhentref Efail Isaf. Pob hwyl i chi
eich dau yn yr Alban.

Corau ar daith

Mae dau gor o’r pentref yn teithio
dramor dros Wyliau’r Pasg. Mae
aelodau Cor Godre’r Garth yn
teithio i Bafaria a byddant yn cynnal
amryw o gyngherddau yn ystod y
daith.

Bydd Cor Merched y Garth yn
anelu am yr Ynys Werdd i gystadlu
yn yr Wyl Ban Geltaidd yn
Letterkenny. Pob hwyl i’r ddau gor
ar eu teithiau.

Dyfodol ein Swyddfa Bost

Nos Fawrth, Chwefror 28ain fe
ymddangosodd Post feistr y pentref,
Owen Morris, ar raglen Chris Segar
“The Ferret”. Mynegodd Owen
bryder am ddyfodol y Swyddfeydd
Post bychain. Mae’n debygol y
gallai cyfleusterau ar gyfer codi
pensiwn a budd-daliadau o’n
Swyddfa Bost leol ddiflannu o fewn
rhyw ddwy neu dair blynedd. Fe
siaradodd rhy ddau neu dri o’r

Tom a Greta

pentrefwyr ar y rhaglen hefyd gan
fynegi siom am gynlluniau andwyol
y llywodraeth. Roedd Mr John
Jones, Nantyfelin, yn huawdl iawn
yn ei gefnogaeth o Swyddfa Bost y
pentref. Soniodd am y problemau a
fyddai’n wynebu’r henoed sydd heb
geir ac yn methu mynd a dod o’r
pentref mor hwylus a’'r mwyafrif
ohonom. Bydd yn rhaid i ni hogi
arfau i fynnu parhad ein Swyddfa
Bost.

Cael tal am fwyta siocled!

Mae Geraint Hardy, Nantyfelin, ar
fin graddio o Goleg Perfformio Paul
McCartney yn Lerpwl ac mae’r
dyfodol yn edrych yn llewyrchus
iawn iddo. Yn 06l Geraint, un o
uchafbwyntiau ei yrfa yw chwarae
rhan y prif gymeriad Vincent Van
Gough yn y ddrama am fywyd yr
arlunydd. Prosiect diwedd blwyddyn
y coleg yn Lerpwl yw’r ddrama ac
fe fydd y gwaith yn cael ei Iwyfannu
yn Llundain hefyd ym mis Mehefin.
Gwnaeth Geraint waith ymchwil
manwl 1’w ran a bu’n rhaid iddo
fabwysiadu acen yr Iseldiroedd a
lliwio ei wallt yn goch! Dwi’'n siwr
y byddai amryw’n hoffi cael y rhan
arall mae Geraint wedi bod yn
ddigon Iwcus i’w hennill sef
hysbysebu Cadbury’s Dairy Milk.

“Dwi erioed wedi bwyta gymaint o
siocled. Gwnes i fynd trwy ryw
ugain bar mawr o Dairy Milk”
meddai. Ond wyt ti’n Iwcus - cael
dy dalu i fwyta siocled.

Mae tad Geraint, sef John Hardy’n
cadw cwmni i ni bellach ar Fore
Sadwrn ar y Radio. John sydd yn
cyflwyno’r gyfres newydd “Cofio”,
a ddarlledir am hanner awr wedi
wyth y bore. Cyfres o ddeugain
rhaglen yw hon a fydd yn hel
atgofion o fyd adloniant,
gwleidyddiaeth, ffasiwn, chwaraecon
a cherddoriaeth.

Y TABERNACL

Derbyn dau aelod newydd

Yn yr Oedfa Gymun ddechrau mis
Mawrth derbyniwyd dau aelod
newydd. Mae’r ddau wedi bod yn
ffyddlon ac yn dod a’u plant i’r
Ysgol Sul ers tro. Croeso i Iwan
Rowlands sydd yn enedigol o
Lanilar, Ceredigion. Athro yw Iwan
yn Ysgol gyfun Plasmawr yng
Nghaerdydd. Mae Heledd Day yn un
o blant y brifddinas ac wedi dod a’i
haelodaeth o Gapel y Crwys atom i’r
Tabernacl. Mae Heledd yn Ddirprwy
Brifathrawes yn Ysgol Gymraeg
Pont Sién Norton ym Mhontypridd.
Croeso i chi eich dau i’r Tabernacl.

Bedydd

Bedyddiwyd Gwen Mair Smyth,
merch fach Anwen ac lan Smyth o’r
Creigiau yn oedfa’r plant ddydd Sul
Mawrth 19eg. Roedd un braf cael
croesawu teulu a ffrindiau Ian ac
Anwen i’r Oedfa.

Cyngerdd Sul y Blodau

Croeso 1 chi ymuno 4 ni yn Y
Tabernacl ar Nos Sul, Ebrill 9fed am
7.30 yr hwyr i fwynhau Cantorion
Creigiau yn perfformio “Olivet to
Calvary”. Mair Roberts yw
arweinydd y Cor, yr organydd fydd
y Canon G Holcombe a’r unawdwyr
fydd Martyn Lloyd (Bariton) a
Richard Allen (Tenor). Pris y
tocynnau yw £5 yr un.

Yr Ocsiwn Fawr
Gair bach eto i’ch atgoffa am yr
Ocsiwn Fawr a gynhelir yn Neuadd
y Pentref, Pentyrch, nos Sadwrn,
Mai 6ed i ddechrau am 7 o’r gloch
yr hwyr.

Cysylltwch a Beti a Gwilym
Treharne am fanylion pellach ar
01443 223810.

Trefn yr Oedfaon

ar gyfer mis Ebrill

Ebrill 2. Oedfa Gymun o dan
arweiniad y Gweinidog

Ebrill 9. Oedfa Deulu. Moliant y
Pasg.

Ebrill 16. Oedfa Gymun y Pasg.
Ebrill 23 Mr Allan James,
Llantrisant.

Ebrill 30 Y Parchedig Dafydd H.
Edwards

Gohebydd Lleol: Nia Williams
|

Colli ‘Tad-cw’

Trist iawn yw cofnodi marwolaeth
sydyn Mr Eufryn Griffiths, Parc y
Bryn, ddechrau’r flwyddyn hon.
Brodor o Heol y Fynwent, Treorci
ydoedd ac wedi cyfnod o fyw a
gweithio yn Lloegr, daeth yma i
Greigiau i ymgartrefu dros ddeng
mlynedd ar hugain yn 0l GWwr
annwyl a phoblogaidd, gawsai ei
adnabod gan gymaint yn y pentref
fel ‘Dad-cu’. Cynhaliwyd ei
wasanaeth angladdol yma yn ei
gartref ac yn dilyn yn Amlosgfa
Glyntaf. Gweinyddwyd gan vy
Parchedig Cyril Llywelyn.
Cydymdeimlwn yn ddwys &’i
weddw, Mrs Brenda Griffiths, ei
ferch Caryl, a Bethan ei wyres a’i
theulu bach ifanc hi sef Chloe a
Jessy.

Cydymdeimlwn ...

...yn ogystal a Gareth a Sylvia
Davies, Arwyn, Gethin a Lowri. Bu
farw Mam Gareth, Mrs Eirwen
Davies, Brynhoffnant yn ddiweddar,
wedi gwaeledd byr. Cynhaliwyd yr
angladd yn Amlosgfa Parc Gwyn,
Narberth.

Bedydd

Mewn gwasanaeth teuluol hyfryd
yng Nghapel y Tabernacl, Efail Isaf
bedyddiwyd Gwen Mair Smyth,
merch fach Anwen ac lan Smyth a
chwaer fach annwyl Sion. Bu'n
batrwm o blentyn, yn gwenu drwy’r
seremoni. Pob bendith.

Ble ma’ nhw nawr?

Llinos a Cerian Roberts — gynt o
Barc y Felin, ond yn dal yn ferched
hyfryd i Sue a Selwyn Roberts.
Maent bellach wedi ymgartrefu reit
bell oddi yma — y ddwy yn y
gogledd ddwyrain. Wel — jest! Wedi
graddio, aeth Llinos Foén yn
athrawes Gymraeg a Ffrangeg i
Ysgol Uwchradd Gatholig Sant
Josef yn Wrecsam. Mae hi hefyd yn
Bennaeth blwyddyn 7 ac yn gyfrifol
am addysg i oedolion yn yr ysgol.
Mae Llinos, sy bellach yn byw yng

Eisteddfod yr ysgol

Dathlodd yr ysgol Ddydd Gwyl
Dewi yn y ffordd arferol trwy
gynnal Eisteddfod. Roedd pawb
wedi gwisgo 1 fyny, rhai wedi
chwistrellu eu gwalltiau yn lliwiau
eu timau ac eraill wedi creu baneri.
Roedd pob un plentyn yn cymryd
rhan hyd yn oed y Feithrinfa a’r
Nursery. Roedd partion canu ac
adrodd yn cymryd rhan, unigolion
offerynnol a phiano ac i orffen y
corau. Y timau oedd Collwyn
(melyn), Gwrgant (coch), Einion
(gwyrdd) a Iestyn (glas). Roedd hi’n
gystadleuaeth agos dim ond 28
pwynt thwng y tim cyntaf a’r tim
olaf. Ond yn y diwedd capteiniodd
Huw Rees a Natasha Joyce Gwrgant
i fuddugoliaeth.

Yr Eisteddfod Gylch

Ddydd Iau fe aeth rhai o blant Ysgol
Creigiau a llawer o blant ysgolion
eraill i’r Eisteddfod Gylch yn Ysgol
Gyfun Glantaf. Llongyfarchiadau i
bawb a gynrychiolodd yr ysgol. Da
iawn chi i gyd. Bydd y rhain yn
cynrychioli’r ysgol yn yr Eisteddfod
Sir gan iddynt ennill y wobr
gyntaf.:- Georgia Geary - llefaru dan
10, Hannah Miller - llefaru dan 12,

Nghaer, wedi dyweddio gyda Jason
ac yn edrych ymlaen at ei phriodas
yn yr haf yn Eglwys St Cattwg,
Pentyrch. Pob dymuniad da i chi
eich dau. Ar 6l graddio o Brifysgol
Abertawe gyda gradd mewn
Geneteg a Swoleg, aeth Cerian i
Fangor i wneud ei hymarfer dysgu.
Bellach mae hithau ar staff Ysgol
Uwchradd Gatholig Sant Josef yn
dysgu gwyddoniaeth. Mae Cerian
newydd brynu ei chartref ei hun yn
Wrecsam ac mae wrthi’n brysur yn
ei adnewyddu! Cofion atoch,
ferched!

Cerdd i’r Pasg

Diolch i Heddwyn Richards am
gyfansoddi y gerdd sydd ar y
dudalen flaen.

Joshua Morgan - llefaru dan 10, y
grwp llefaru. Enillodd y plant hyn yr
ail wobr:- Nia Rees - llefaru dan 8,
Hayley Morgan - llefaru dan 12,
Sara Jones - unawd canu dan 10,
Catrin Williams — unawd telyn dan
12 a Sophie Buckland - llefaru dan
10. Cafodd Poppy Horsey vy
drydedd wobr am ganu dan 8.

Celf a Chrefft yr Urdd

Eleni cawson ni lawer o wobrau
Celf a Chrefft yr Urdd. Ein
henillydd ieuengaf oedd Katie
Hulley sydd ym mlwyddyn 1 a
ddaeth yn gyntaf am waith graffeg
cyfrifiadurol Blwyddyn 2 ac iau.
Ella Clements — cyntaf am waith
lluniadu 2D Blwyddyn 2 ac iau.
Beth Williams — trydydd am greu
pypedau Blwyddyn 3 a 4

Siwan Haf Powell-Williams — ail am
brint lliw Blwyddyn 3 i 6.

Katie McClymont — cyntaf am waith
ffotograffeg cyfrifiadurol Blwyddyn
6 ac iau.

Owen Morgan — cyntaf am waith
print lliw Blwyddyn 3 i 6, cyntaf am
brintiau du a gwyn, cyntaf am brint
du a gwyn Blwyddyn 3 i 6, ail am
waith print lliw.

Megan Clements — cyntaf am waith
lluniadu 2D Blwyddyn 5 a 6.

Aled Herbert — ail am brint lliw.

Wynne Evans

Ddydd Gwener fe ddaecth Wynne
Evans y canwr opera, a’r BBC i
ffilmio Wynne yn ymuno &
gwasanaeth yr Adran lau i ganu a
cheisio cael mwy o bobl i ymuno &
chorau. Cawsom y cyfle i ganu
‘Bread of Heaven’ a Rym tym tym
gydag ef. Darlledwyd rhan ohono ar
Wales Today gyda Bob Humphreys.

Menter laith
Fforwm Mudiadau

Gwirfoddol
‘lechyd a Diogelwch’
1.30 Dydd Mercher

6 Ebrill 2006
Swyddfeydd Interlink,
Pontypridd

Am fwy o wybodaeth
cysylltwch a 01685 877183




YMWELIAD

Daeth gohebydd newyddion B.B.C.
Radio Cymru Alun Thomas i’r ysgol
i holi plant Yr Adran lau am eu
gwybodaeth am ddathliadau

yr anthem genedlaethol.
Darlledwyd y rhaglen ar y radio ar
Ddydd Gwyl Dewi ac ’roedd y plant
wrth eu boddau i glywed eu lleisiau.

CYNGERDD DYDD GWYL
DEWI

Bu rhaid gohirio dathliadau Dydd
Gwyl Dewi oherwydd yr eira ond
roedd yn werth yr aros. Cafwyd
cyfraniadau gan bob dosbarth yn
cynnwys canu, cyd-adrodd, rapio,
dawnsio disgo ac un o’r
uchafbwyntiau — y cor chwibanu!

DIWRNOD Y LLYFR

’Roedd Diwrnod Y Llyfr yn
ddiwrnod prysur a phawb yn
mwynhau’r gweithgareddau.
Cafodd plant Yr Adran lau gyfle i
fynd draw i Siop Y Bont i brynu
llyfrau Cymraeg a chafodd
dosbarthiadau 11 a 12 gyfle i gwrdd
a’r awdur Martin Morgan. Cafodd y
babanod Ffair Lyfrau yn yr ysgol a
gwariwyd dros £1,000 ar lyfrau
darllen. Da iawn blant!

Pob Iwc i blant y cwis llyfrau fydd
yn mynd i Ysgol Y Castell yng
Nghaerffili i gystadlu yn y rownd
gyntaf ar Ebrill y Sed.

CYMDEITHAS RHIENI AC
ATHRAWON

Trefnwyd sioe ffasiynau
lwyddiannus eto gan y gymdeithas.
’Roedd neuadd yr ysgol yn llawn a’r

YSGOL

EVAN JAMES

www.ysgolevanjames.co.uk

plant wrth eu boddau yn modelu
gwisgoedd cwmni Shwl-di-mwl.

ARLUNYDD

Daeth yr arlunydd Marc Vyvian
Jones i’r ysgol i baratoi gweithdai
celf. Bu plant Yr Adran lau yn
helpu i arlunio lluniau ar gyfer llyfr i
ddathlu deng mlynedd o fodolaeth
Rhondda Cynon Taf. Hefyd bu
plant dosbarthiadau 9 i 12 yn
paentio lluniau o Evan James a
James James i’w rhoi ym Mharc
Ynysangharad ar gyfer y dathliadau
ym mis Mehefin.

EISTEDDFOD

’Roedd 1lai o gystadlu nag arfer
eleni ond cystadlu brwd serch
hynny. Pob hwyl i’r plant fydd yn
cynrychioli’r ysgol yn Eisteddfod
Sir Yr Urdd yn Aberdar ar Ebrill y
laf. :

Llefaru dan 8 — Morgan Riella, dan
10 — Seren Harris, dan 12 — Georgia
Gray. Unawd dan 8 — Mathew Parry,
dan 10 — Arwel Brown, dan 12 —
Mari Geraint Rees.

TEITHIAU

Aeth plant dosbarthiadau 9 a 10 i
Amgueddfa Aberdar i ddysgu am Y
Celtiaid. Daethant yn 61 i’r ysgol yn
llawn brwdfrydedd ac ’roedd
wynebau nifer ohonynt wedi’u
peintio yn unol a thraddodiad Y
Celtiaid!

Acth dosbarthiadau 5 a 6 ar daith i
Sain Ffagan i weld Beti Bwt yn
golchi dillad gan ddefnyddio offer
’slawer dydd.  Gwnaethon nhw
fwynhau’n fawr.

CYNGOR YR YSGOL

Mae Cyngor Yr Ysgol yn dal yn
brysur yn paratoi nifer o
weithgareddau ar gyfer wythnos olaf
y tymor yn cynnwys raffl. Lloyd
Taylor a Samuel Rees sydd wedi
bod yn rhoi gwybodaeth am
weithgareddau’r Cyngor 1 weddill yr

ysgol.

Y PLANEDAU

Daeth myfyrwyr o Brifysgol
Morgannwg i’r ysgol i gynnal
gweithdy gwyddonol am Y
Planedau gyda dosbarth 11. ’Roedd
yn ddiwrnod gwych.

GWASANAETHAU
Daeth Mrs. Eirian Samuel o fudiad
Cymorth Cristnogol 1i’r ysgol i
esbonio i’r plant sut mae prynu gafr
yn gallu cynnal teulu cyfan yn Y
Trydydd Byd. Derbyniodd siec o
£260 oddi wrth plant yr ysgol i
helpu Cymorth Cristnogol.

Mae rhieni plant dosbarthiadau 1 i
8 wedi mwynhau dod i’r ysgol i
weld gwasanaethau’r plant.

CHWARAEON

Diolch i Scott Young a Gary Wilmot
o glwb pél-droed Caerdydd am ddod
't ysgol i hyfforddi plant blwyddyn
4 a 5 ac ’roedd yn braf croesawu
merched Ysgol Llyn-y-Forwyn Y
Rhondda Fach i’r ysgol i chwarae

ﬂ774:ac

C’ymru

Ydych chi'n

Canolfan Datblygu Busnes
Ystad Diwydiannol Trefforest .
Pontypridd
CF37 5UR

T 01443 843800
F: 01443 205735
E: post@jobtraccymru.co.uk
W www jobtraccymru co.uk

+  CHWILIO AM SWYDD?

*  CHWILIO AM WEITHWYR SY'N SIARAD CYMRAEG?

CHWILIO AM YMGYNGHORWYR ADNODDAU DYNOL?

Adnoddau Dynol a Recriwtio Cymraeg

Gwasanaeth addurno,
peintio a phapuro

pél-rwyd.

Andrew Reeves

Gwasanaeth lleol
ar gyfer eich cartref
neu fusnes

Ffoniwch

Andrew Reeves

01443 407442 o
neu
07956 024930

| gael pris am unrhyw
waith addurno

YSGOL
GYFUN
RHYDFELEN

Rhys Downes

O Bydded i’r Llinach Barhau

Mae’n bleser gweld enw Rhys Downes
yng Ngharfan Rygbi Ysgolion Cymru
dan 16, sydd yn teithio i’r Eidal mis
nesaf ag sydd am wynebu’r hen elyn
Lloegr oddi cartref a gartref.

O amgylch parthau Pontypridd, ond
yn fwy arbennig Rhydyfelin mae’r enw
Downes yn amlwg ac yn adnabyddus
iawn ym myd chwaraeon. Fe ddaeth
Rhys yn gyfarwydd & phél rygbi pan
oedd yn ifanc iawn ac fe gafodd gyfle i
ddatblygu’i ddoniau yn Ysgol Heol y
Celyn, Clwb Rygbi Rhydyfelin ac wrth
gwrs Ysgol Gyfun Rhydfelen. Mae’r
sgiliau coeth a welwn ar y cae gyda
Rhys yn ganlyniad i’w waith caled a
dygn dros y blynyddoedd a’r gefnogaeth
a dderbyniodd gan ei deulu, y gymuned
a’r Ysgol.

Mae ei gyd-aelodau yn y XV laf yn yr
ysgol, a’i athrawon Addysg Gorfforol,
Mr. Gwydion Lewis a Mr. Aled Rogers
yn dystion i’w agwedd gadarnhaol, di
flino tuag at ymarferion a gemau dros yr
ysgol. Hoffem ddymuno pob
llwyddiant iddo nid yn unig yn y gemau
rhyngwladol sydd i ddod ond ei
ddyfodol o fewn y gém yn gyffredinol.

Ymweliad Blwyddyn 8 ag Orsaf Dan
ym Mhontypridd

Ar y nawfed o Chwefror, fe acth
deuddeg o ddisgyblion Blwyddyn 8 i
lawr i’r Orsaf Dan ym Mhontypridd.
Bwriad y trip oedd dysgu sut i gadw’n
ddiogel pan fo tan yn dechrau a sut i
ofalu am eraill. Dysgom ni hefyd am
beryglon tan a beth i siecio er

mwyn sicrhau fod popeth yn saff ac yn

8 ddiogel.

Felly, er mwyn dysgu’r rhain, buom
yn gwrando ar y dynion tdn am y rhan
fwyaf o’r amser yn son am ysgolion
eraill sydd wedi cael eu cynnau, a sut
allwn ni stopio rhywbeth fel yna
ddigwydd. Edrychom ar wrthrychau
diogelu, e.e. larwm tan, diffoddydd tan a
drws tan. Ar ddiwedd y dydd, cafodd
pob un disgybl ffeil, pen a bathodyn i’w
ddefnyddio, fel y rhai sydd yn cael eu
defnyddio ar “shifft diogelwch”.

Amber Jones, Blwyddyn 8.

Ymweliad 4’r Cynulliad Cenedlaethol
Dydd Tau'r Sed o lonawr aeth plant
Blwyddyn 11 o grwp Sgiliau Bywyd i
ymweld & Chanolfan y Mileniwm a’r
Cynulliad Cenedlaethol. Hefyd aethom i
ymweled 4 Gwersyll yr Urdd. Roedd 14
ohonom a dau athro. Cyrhaeddom
mewn bws mini a oedd wedi ei yrru gan
Mr Bryn Evans.

Tra yn y Cynulliad fe gwrddom & Mr
Owen John Thomas, AC Plaid Cymru.
Roedd pawb wedi cael cyfle i fynd ar
wibdaith ar gwch o gwmpas Bae
Caerdydd ac roedd pawb wedi
mwynhau cael cinio yn “Harry
Ramsden’s”. Roedd y diwrnod yn un
llwyddiannus iawn.

Corrie Porch a Hollie Jones,
Blwyddyn 11

Taith Astudiaethau Crefyddol
Blwyddyn 12/13

Ar ddechrau’r prynhawn ar y nawfed ar
hugain o Dachwedd, gadawom ni’r
ysgol yn frwdfrydig ac yn gyffrous
iawn. Wedi i bawb gyrraedd y bws mini
dechreuom ar ran gyntaf ein taith i
Lundain, gyda Mr Llyr Evans yn gyrru
1’r orsaf drén.

Wrth gyrraedd gorsaf drén
Pontypridd, sylweddolodd pawb fod Mr
Evans wedi cam ddeall, roedd e i fod i’n
gyrru ni i orsaf drén Caerdydd, nid
Pontypridd! Doedd Ms. Rees ddim yn
hapus!

Wedi cyrraedd Llundain aethom yn
syth i’r gwesty, cyn cerdded yr holl
ffordd i’r “London Eye”. Aeth deg
ohonom gyda Mrs. Thompson mewn
“Pod”, a gwyliom fywyd nos Llundain o
ben y “London Eye”.

Y diwrnod canlynol, codom yn gynnar
iawn, gyda thrafferth, i ddal y tiwb i
Wimbeldon. O’r orsaf, dalion ni fws i
Deml Buddhapadipa. Roedd y deml yn
syfrdanol gyda’r waliau wedi’u
haddurno gan wahanol ddigwyddiadau
ym mywyd y Bwdha. Cymerodd hi
bedair blynedd i ddynion baentio’r
golygfeydd i gyd ar y waliau o’r
nenfwd.

Yn y deml, siaradodd y mynach gyda
ni am ei fywyd yng Ngwlad Thai, a’i
fywyd newydd yn Llundain. Cawsom

Teml Buddhapadipa

ni’r cyfle ar ddiwedd y sesiwn i ofyn
cwestiynau iddo am ei fywyd yn
gyffredinol yn ogystal & chwestiynau am
ei gyfrifoldebau fel mynach Bwdhaidd.

Y prynhawn hwnnw, teithiom ar fws
ac ar y tiwb yr holl ffordd draw i
Kennington i Ganolfan Jamyang, sef
hen lys o’r Oes Fictoria, sydd eisoes
wedi’i throi i fod yn ganolfan wedi’i
ymroi i Fwdhaeth Tibet. Fan hyn,
dysgom yn fanylach am Fwdhaeth
Tibet, Bwdha’u a Bodhisattvau eraill,
e.e. y Dalai Lama, a chawsom y cyfle i
fyfyrio.

Ar ein hail noson yn Llundain aethom
draw i’r Strand i gael bwyd a gwelsom y
sioe “Chicago”, a oedd yn wych.

Yn fy marn i roedd y trip yn
werthfawr iawn gan ein bod yn dysgu
am ddau fath o bobl. Dysgom yn y deml
oddi wrth dyn a oedd wedi’i fagu gan
deulu Bwdhaidd a dysgom hefyd gan
ddyn wnaeth droi at y grefydd wedi iddo
sylweddoli pa mor anfodlon oedd a’i
fywyd.

Cawsom lawer o hwyl ar y daith ac
roedd yn fuddiol iawn i ni fel dosbarth,
yn enwedig gydag arholiadau yn fuan ar
ol y Nadolig!

Ceinwen Bowen Jones, Blwyddyn 12.

Y “London Eye”



Y Gymdeithas Rieni ac Athrawon
Bydd y Gymdeithas Rieni ac Athrawon
yn trefnu amryw o weithgareddau
cymdeithasol a chodi arian bob
blwyddyn. .

Bydd gweithgareddau yn cynnwys
noson gymdeithasol, sef miwsig byw
gyda Caryl Parry Jones a hefyd,
“Diwrnod Agored” i ddisgyblion a chyn
disgyblion i ffarwelio a’r hen adeilad.
Hefyd trefnir disgo i flynyddoedd 7, 8 a
9 cyn y Pasg.

Cefnogir y Clwb 200 yn dda er bod
digon o lefydd ar 6l. Os oes diddordeb
gennych ymuno ac ennill arian parod
bob mis, yna cysylltwch 4 naill ai
Alison Sheppard ar 01443 408585 neu
Tricia Thomas ar 01443 491814, hyn i
gyd am £1 y mis.

Trefawyd llun Ysgol Gyfan i nodi
diwedd cyfnod pan symudwn i safle
newydd eleni. £7 yw’r pris - bargen!

Mae’r arian a godwyd gan vy
Gymdeithas dros y blynyddoedd
diwethaf wedi rhoi’r nwyddau
ychwanegol sydd eu hangen gan
gynnwys £3,000.00 i’r Adrannau i
brynu camerau digidol a llyfrau. Hefyd
cyfrannu at gostau teithio i Eisteddfod
yr Urdd. Darperir arian i gynnal
Cwrtycadno ac ar hyn o bryd y nod yw
codi £12,000.00 i’r ysgol newydd

Sgiliau Arweinyddiaeth ar Gyfer
Rheolwyr y Dyfodol
Dros hanner tymor cawsom ni ein
gwahodd am dri diwrnod i Brifysgol
Morgannwg.  Targed y cwrs oedd
datblygu ein sgiliau arweinyddiaeth.
Anelodd yr 20 ohonom oedd ar y cwrs i
fod yn rheolwyr y dyfodol. Ar y
diwrnod cyntaf cyflwynon ni ein hunain
i weddill y grwp a chymryd rhan mewn
amryw o weithgareddau, roedd hyn yn
gyfle da i fondio oherwydd daethon ni i
ddechrau adnabod ein gilydd. Trwy’r
diwrnod cyntaf cawsom fewnwelediad a
sut mae rheolau rheolaethol yn
berthnasol yn y lle gwaith. Cawsom
theoriau arweinyddiaeth gan wahanol
arweinwyr yn esbonio sut mae
arweinwyr yn cael eu creu, a pha fath o
briodweddau maent yn eu meddiannu.
Ar yr ail ddiwrnod aethom ni i leoliad
gwaith ar gyfer profiad gwaith. Cafodd
pawb o wahanol ysgolion eu rhoi mewn
gwahanol lefydd. Ymwelon ni a “FSG
Tool and Die Limited” yn Llanilltud
Faerdre. Cawsom ein gwahanu trwy’r
diwrnod gyda gwahanol arweinyddion
fel y gallwn gael profiad da o sut mae
gwahanol reolwyr yn ymdopi ac
ymddwyn mewn gwahanol sefyllfaoedd
o fewn y man gwaith. Fe wnaethon ni
fwynhau FSG ac fe fyddwn yn argymell
y lle yma i unthyw un sy’n bwriadu

mynd ar brofiad gwaith.
Ar y trydydd diwrnod roedd rhaid i ni

wneud cyflwyniad ynglyn a’r lle gwaith I—

aethon ni iddo. Roedd y cyflwyniadau i
gyd yn ddiddorol ac yn cyflwyno
gwahanol agweddau perthnasol am
arweinyddiaeth. Ar 6l hyn cawsom ni
gyfle i drafod mewn grwp efo prif
ysgutorion e.e. “Training and Services
Wales”. Cawsom ni gyfle i’w holi nhw
a derbyn eu hatebion yn deillio o’u
profiadau personol. Roedd y cyngor yn
werthfawr i ni’r disgyblion. Ar ddiwedd
y diwrnod daeth Jane Davidson y
Gweinidog Addysg i longyfarch ni ar
ein llwyddiant ac i gyflwyno siec o £100
am gymryd rhan. Hoffem ni ddiolch i
Paul Weston am ei ymdrechion i
drefnu’r tri diwrnod yma, ac i Mrs. West
am ein cofrestru ni ar y cwrs. Rydym
yn ddiolchgar am yr hyn a derbynion ni
dros y gwyliau. Rydym yn gobeithio
defnyddio’r wybodaeth i lwyddo yn y

dyfodol.
Ashley Coombes a David Bevan,
Blwyddyn 12.

Taith Blwyddyn 8 i Langrannog

Ar yr ail ar bymtheg o Chwefror aeth
Blwyddyn 8 i Wersyll Llangrannog.
Arhosom mewn bloc o’r enw “Hafod”.
Ar y noson gyntaf cawsom noson o
chwaraeon yn y gampfa a chafodd Miss
Lewis ei bwrw dwywaith ar ei phen yn
ystod y gém pél fasged. Ar 6l noson hir
o chwaraeon aeth pawb i’w
hystafelloedd.

Ar yr ail ddiwrnod fe ddaeth y
Prifathro i aros ac fe gawsom ddiwrnod
yn llawn o weithgareddau. Cawsom
ddisgo a dawns werin o dan arweiniad y
Prifathro.

Aethom lawr i’r tracth ar y trydydd
diwrnod a chafodd bawb hufen ia yn y
caffi. Y noson honno cawsom gém o
fingo a chwis gyda gwobrwyon gan y
swyddogion. Enillodd Nel Isaac a Dale
Parsons, “Gwpwl y Gwyliau” a Marnie
Moreton a Thomas Preece “Clowns y
Gwyliau”.

Fe acthom adref ddydd Llun a
chyrraedd yr ysgol am un o’r gloch.
Roedd y trip yn gyfle da i gymdeithasu
gyda’n ffrindiau yn yr iaith Gymraeg.
Gwnaeth pawb fwynhau yn fawr iawn a
diolch yn fawr iawn i Mrs. Davies am
drefnu’r trip.

Gwenno Rees, Rebecca Ponting a
Danielle Williams, Blwyddyn 8.

Eisteddfod 2006

Roedd dydd Iau, 16 Chwefror yn
ddiwrnod mawr i ni eleni. Dyma
ddiwedd cyfnod yn wir. Dyma’r tro olaf
iddi gael ei chynnal yng Nghanolfan

Rhai o aclodau Llys Owain yn
mwynhau ar Iwyfan yr Eisteddfod

Hamdden y Ddraenen Wen, gan y bydd
un 2007 yn cael ei chynnal yn yr Ysgol
Newydd — a chollodd Llys Iolo am y tro
cyntaf mewn wyth mlynedd!
Ymddangosodd band newydd eleni —
Rebecca, Lauren, Owain, Angharad,
Hannah a Jessie neu “Band Lastig”. Er
na chawsant lawer o amser i ymarfer
roedd eu dehongliad o gan Kelly
Clarkson, “Oherwydd Ti” wedi ennill.
Dywedodd Owain, “Nid ydym wedi
meddwl am gystadlu ymhellach eto ond
efallai byddwn yn trio yng
nghystadleuaeth band yr Urdd”. Diolch
i Ms. Robinson am ei chymorth.
Sylwadau Blwyddyn 7 - Ym marn
Paige, Hannah, Nia a Candida roedd
cymryd rhan yn yr eisteddfod yn lot o
hwyl ac maent yn edrych ymlaen at yr
un nesaf. Dywedodd Lewis fod
Eisteddfod Rhydfelen yn wahanol iawn
i beth oedd e yn ei ddisgwyl, llai o
bethau hen ffasiwn a lot mwy o hwyl
na’r eisteddfodau eraill mae e wedi
mynd iddynt. Roedd Daniel yn hoff
iawn o’r dawnsio disgo.
Uchafbwyntiau’r diwrnod - Iolo yn
colli. Owain yn ennill. Full Monty’r
Dynion Tan. Haka Llys Llywelyn. Tei
Mr Griffiths gyda bathodyn pob llys
arno. Pawb yn clapio ar 6l i’r miwsig
dawnsio disco fethu fel bod vy
gystadleuaeth yn gallu parhau.
Llongyfarchiadau mawr i1 Manon
Humphreys ar ennill y Gadair ac i
Andrew Ross ar ennill y Gadair lau.

Os am

DIWNIWR

PIANO

Cysyllter a
Hefin Tomos
16 Llys Teilo Sant,
Y Rhath
CAERDYDD

Ffon: 029 20484816

Ysgol
Gynradd
Gymraeg

Llantrisant

Celf a Chrefft

Llongyfarchiadau i Ryan David a
Georgia Rice o Ddosbarth 8, Cari Evans
o Ddosbarth 6 ac Eleri Fowller o
Ddosbarth 5 a fu'n llwyddiannus yng
nghystadleuaeth Celf a Chrefft yr Urdd
yn ddiweddar. Cafodd eu gwaith ei
arddangos mewn noson arbennig yng
Nghanolfan Mileniwm Cymru ar Fawrth

y pymthegfed.

Eisteddfod Gylch

Bu nifer fawr o’n disgyblion yn
fuddugol yn Eisteddfod Gylch
Llantrisant, a gynhaliwyd ar y degfed o
Fawrth. Dyma’r cystadleuwyr a ddaeth
yn gyntaf — nhw felly fydd yn
cynrychioli Cylch Llantrisant yn yr
Eisteddfod Sir:

Llefaru Unigol Blwyddyn 5 a 6 — Sion
Greaves

Llefaru Unigol Blwyddyn 3 a 4 — Owain
Ellis

Unawd Lleisiol Blwyddyn 3 a 4 — Rhys
Thomas

Deuawd Blwyddyn 6 ac lau — Heti Edge
a Siwan Henderson

Unawd Alaw Werin Blwyddyn 6 ac Tau
— Heti Edge

Hefyd y Grwp Llefaru, y Parti Unsain, y
Parti Deulais a’r Ensemble Lleisiol.
Pob lwc iddynt i gyd.

Mc Donalds

Ar y nawfed o Fawrth, bu Dosbarth 7 ar
ymweliad & McDonalds ym Mhencoed.
Trefawyd yr ymweliad gan Bartneriaeth
Addysg Busnes ac roedd yn gyfle i’r
plant ymarfer eu sgiliau ieithyddol,
gwyddonol a mathemategol y tu allan i’r
dosbarth.

Noson Agored i Rieni Newydd
Cynhaliwyd noson agored i rieni
newydd yn yr ysgol ar yr unfed ar
hugain o Fawrth. Yn ystod y noson,
roedd cyfle iddynt glywed am yr hyn
sy’n digwydd yn yr ysgol a hefyd fynd
am dro o gwmpas y dosbarthiadau.

Y Cor

Bu Coér yr ysgol yn stiwdios y BBC yn
ddiweddar yn recordio caneuon ar gyfer
CD Sioe Nadolig 2006. Cawsant amser
wrth eu bodd yn canu, a gweld ambell i
wyneb cyfarwydd yn cerdded vy
coridorau!

9
ENTER IAITH

M

MENTER
IAITH

N

ar waith yn
Rhondda
Cynon Taf

< 01443 226386

=

DYMUNIADAU GORAU I HUW,
HELEN A RHYS
Bydd rhai ohonoch wedi sylwi nad yw
pethau cystal ag arfer o gwmpas
swyddfa Llantrisant ar hyn o bryd! Mae
Huw Thomas Davies, Rheolwr y
swyddfa, i ffwrdd yn sal yn dilyn
triniacth ysbyty ac ni fydd yn 6l tan
ganol mis Ebrill o leiaf. Dymuniadau
gorau iddo fe a gobeithio y bydd yn
gwella yn iawn o dan ofal caredig ei
deulu cyfan. Mae Helen John ar y llaw
arall wedi ein gadael ni am yrfa newydd
gyda mudiad y dysgwyr CYD yng
Nghaerdydd a Bro Morgannwg yn sgil
datblygu perthynas arbennig o dda ac
adeiladau gyda nifer fawr o ddysgwyr
ymhlith boreau coffi a nosweithiau
dysgwyr y Fenter yn ardal Llantrisant
yn ogystal 4 gwaith cyson gyda
phwyllgorau’r dysgwyr trwy Rhondda
Cynon Taf. Dymuniadau gorau iddi hi
yn ei gyrfa newydd a diolch yn fawr
iddi am barhau i wneud diwrnod neu
ddau y mis i ni gael ein cyflogau tra’n
bod yn chwilio am swyddog newydd.
Ac wedyn mae Rhys James, Swyddog
Busnes rhan amser y Fenter a’r Cwlwm
Busnes, wedi cael gwaith llawn amser
gyda chlwb golff Merthyr Tydfil lle bo
modd iddo ennill cyflog a mwynhau ei
hoff sbort i’r eithaf. Diolch iddo fe am
ei waith yn ystod y flwyddyn. Rydym
yn chwilio am rywun profiadol o faes
busnes a fyddai’r hoffi gwneud diwrnod
yr wythnos o waith yn datblygu busnes
Cymraeg a Chwlwm Busnes y Cymoedd
felly os oes gyda chi ddiddordeb rhowch
alwad ar 07976 167086.

www.menteriaith.org

DIM CYNLLUNIAU CHWARAE
CYMRAEG ETO’R GWYLIAU YMA

Unwaith eto y mae rhaid cyfaddef nad
yw ein trafodaethau gyda Chyngor
Rhondda Cynon Taf nac ychwaith y

Cwis Llyfrau Cymraeg

Pob Iwc i’r ddau dim Cwis Llyfrau a
fydd yn cystadlu yng Nghaerffili ar
ddechrau mis Ebrill.

Cynulliad Cenedlaethol wedi dwyn
ffrwyth wrth chwilio am ffordd o gynnal
cynlluniau chwarae neu gofal Cymraeg
fel rydym wedi gwneud ers dros
ddegawd. Beth gellir ei ddweud?
Ymddiheuriadau i’r cannoedd o rieni
sydd wedi defnyddio’r gwasanaethau
sefydlog a llwyddiannus hyn a rhybudd
nad yw’n edrych yn dda iawn at gael
cynlluniau yn barod at yr Haf ychwaith
fel mae pethau’n sefyll.

GWLEIDYDDION A SWYDDOGION
YN DARLLEN Y PAPURAU BRO

Braf ydy cael gwybod bod cymaint o
wleidyddion a swyddogion llywodraeth
yn darllen y sylwadau hyn o fewn ein
papurau bro. Rhyfedd ydy clywed rhai
yn rthoi’r bai am ddiffyg cynlluniau
chwarae Cymraeg ar fy erthyglau i.
Dwi’n weddol siwr taw torri grantiau i’r
Fenter sydd yn gyfrifol am hynny. Mae
rhagfarn a chamddealltwriaeth
swyddogion sy’n dweud yn agored nad
ydynt am gynnal gweithgareddau
Cymraeg oherwydd eu bod yn meddwl
eu bod yn “egscliwsif” yn gyfrifol am
dorri’r grantiau. Dwn i ddim beth ydy
esboniad y gwleidyddion am beidio a
sicrhau arian i gynnal gweithgareddau
Cymraeg nac ychwaith sefyll i fyny i
swyddogion sy’n dilorni ac anwybyddu
Cynllun laith y sir.  Derbyniwyd
ffurflenni i wneud cais am grant i
gynnal cynlluniau chwarae’r Pasg.
Roedd y ffurflenni yn dangos yn glir
nad oedd modd i ni wneud cais
oherwydd taw dim ond “Cynlluniau
Agored” oedd yn cael cefnogaeth yn
unol & blaenoriaeth a dewisiadau
Rhondda Cynon Taf. Y mae sawl
cynllun cymunedol wedi mynd i’r wal
tra bod cynlluniau, anghynaladwy,
drudfawr y Cyngor Sir yn parhau i
ddatblygu. Ai dyna natur partneriaeth?
Ffurflenni uniaith Saesneg gyda Ilythyr
uniaith Saesneg a dderbyniwyd gan y
Fenter. Mae hyn yn torri sawl cymal o
Gynllun Taith Rhondda Cynon Taf. Y
mae yn adlewyrchu barn a rhagfarn a
diffyg dealltwriaeth. Cynigiwyd
gwneud cyflwyniad i Mr Graham
Thomas, pencampwr y Gymraeg
ymhlith y cynghorwyr, a Mr John
Wrangham pencampwr y Gymraeg
ymhlith swyddogion Rhondda Cynon
Taf iddyn nhw gael gweld ystod a hyd
gwaith anwleidyddol y Fenter laith ond
nid oeddynt am fanteisio ar y cynnig

hynny.

STEFFAN WEBB
PRIFWEITHREDWR
MENTER IAITH

Gohebydd Lleol: Marian Wynne
|

GENEDIGAETHAU

Bu’'n gyfnod ffrwythlon ym Mron
Haul yn ddiweddar! Ganol Chwefror
ganwyd merch fach, Erin, i Becky a
Hywel Williams. Ymhen mis cafodd
Rhian a Berian Davies, eu
cymdogion, fachgen bach arall,
Sidn, ac mae Jac wrth ei fodd gyda’i
frawd newydd. Llongyfarchiadau a
phob dymuniad da i’r ddau deulu.

DYWEDDIAD

Llongyfarchiadau gwresog i Betsan
Thomas, merch Myra a Howard,
Pantbach, ar ei dyweddiad ag Eilyr
Jones. Mae Betsan yn athrawes
Mathemateg yn Ysgol Llanhari ac
Eilyr yn brifathro cynorthwyol yn
Ysgol Rhydywaun.
Llongyfarchiadau a phob
hapusrwydd i’r ddau.

TAITH I EFROG NEWYDD
Bydd Sian Pickard yn teithio i Efrog
Newydd ddiwedd mis Mawrth i
gefnogi ei merch, Bethan, sydd yn
cystadlu mewn cystadleuaeth i
fandiau chwyth yn neuadd enwog
Carnegie. Mae Bethan, sydd yn
fyfyrwraig yng Ngholeg Cerdd a
Drama Caerdydd, yn chwarae’r
ffliwt ac yn aelod o Fand Chwyth
leuenctid Caerdydd a’r Fro. Yn
ogystal & chystadlu byddant yn
cymryd rhan mewn cyngerdd yn
Central Park, os bydd y tywydd yn
caniatau. Pob Iwc iddynt ac
edrychwn ymlaen at gael yr hanes ar
gyfer y Tafod nesaf.

FFILM CYMRU

Penodwyd Angharad Evans (Rees
gynt), Llys y Coed, sy'n
gyfreithwraig yn Adran Cyfryngau a
Chyfathrebu cwmni S J Berwin,
Llundain, yn aelod o Fwrdd Ffilm
Cymru, asiantaeth newydd a
sefydlwyd gan Gyngor Celfyddydau
Cymru ac Awdurdod Datblygu
Cymru. Nod yr asiantacth yw
"sicrhau effeithiolrwydd Cymru
wrth ddatblygu talent a gwneud
ffilmiau nodwedd." Disgwylir i'r
Bwrdd ddechrau gweithredu ar 1
Ebrill 2006. Bydd yr asiantaeth yn

rhoi cefnogaeth i arddangos
ffilmiau, hyrwyddo addysg ffilmiau,
ariannu gwyliau ffilmiau a chefnogi
gwneuthurwyr ffilm ifanc sy'n ceisio
cychwyn gyrfa yn y diwydiant.
Llongyfarchiadau i Angharad a’n
dymuniadau da wrth iddi ddechrau
ar waith cyffrous a diddorol.

MERCHED Y WAWR

“Cipolwg ar gelfyddyd hen a
modern” oedd teitl sgwrs y
Parchedig Owain Llyr Evans ar
gyfer cyfarfod Merched y Wawr ym
mis Mawrth. Llun enwog
Rembrandt — “Dychweliad y Mab
Afradlon” oedd yn cynrychioli’r hen
(c.1662) a “Five Perfect Vehicles ”
Allan McCollum o’r Unol
Daleithiau a wnaed yn ystod
wythdegau’r ganrif ddiwethaf a
gynrychiolai’r modern.

Bu’r drafodacth yn hynod o
ddiddorol a’r gwahanol
ddehongliadau ac awgrymiadau yn
arwain at “gyd-ddarllen” vy

gweithiau ac at ddealltwriaeth
ddyfnach o’u  harwyddocadd a’u
neges.

Efallai y bydd y noson wedi
ysgogi rhai o’r gynulleidfa i drefnu
taith i weld 1lun gwreiddiol
Rembrandt yn yr Hermitage yn St.
Petersburg neu i weld yr
arddangosfa arbennig o’i waith yn
Amsterdam wrth ddathlu 400 can
mlwyddiant ei eni eleni.

CINIO GWYL DDEWI

Yn 061 ein harfer ers rhai
blynyddoedd bellach cynhaliwyd y
cinio yng Nghlwb Golff Radyr a
bu'n brynhawn difyr a hwyliog.
Cafwyd pryd o fwyd blasus (er i
ambell un anghofio beth oedd wedi
ei archebu!) a digon o amser i
sgwrsio. Y gwr gwadd oedd Dafydd
Wigley. Mewn araith ddiddorol
cymerodd y cyfle i son am rai o’r
datblygiadau pwysig a chadarnhaol
sydd wedi digwydd yng Nghymru
yn ystod yr hanner can mlynedd a
aeth heibio gan ein hatgoffa hefyd
am her y dyfodol. Diolch i Judith a’i
chydweithwyr am drefnu’r cyfan.

TONTEG A
PHENTRE'R
EGLWYS

Gohebydd Lleol: Sylfia Fisher
|

Babi Newydd

Mae hi wedi bod yn gyfnod
cynhyrchiol iawn yn yr ardal eleni!
Y mis hwn mae Colin a Christine
Jones Tonteg yn dathlu genedigaeth
eu hwyres. Ganed Catrin chwe
phwys a hanner i’w merch Nia sy’n
byw yn Nottingham. Dymuniadau
gorau i’r teulu i gyd.

Priodas Arian

Llongyfarchiadau i Helen a David
John ar ddathlu eu priodas arian ar
Fawrth 17eg. Dymuniadau gorau i
Helen hefyd wrth iddi gychwyn ar ei
swydd newydd gyda CYD.

Pobol y Cwm

Bydd wyneb un o gymeriadau
newydd Pobol y Cwm yn gyfarwydd
i nifer o drigolion yr ardal. Mae
Kate Jarman, sy’n chwarae rhan Erin
Medi yn gyn ddisgybl o Ysgol Garth
Olwg. Mae hi bellach wedi gwneud
enw iddi ei hun ym myd actio a hi
oedd yn chwarae’r brif ran yn
‘Hearts of Gold, addasiad teledu o
nofel Catrin Collier, yr awdures o
Bontypridd. Edrychwn ymlaen at
weld llawer mwy ohoni.

Rygbi

Efallai na chafodd Cymru fawr o
lwyddiant ym Mhencampwriaeth y
Chwe Gwlad eleni ond mae timau
dan 15 ac 16 oed Llanilltud Faerdre
(sy’n cynnwys nifer o chwaraewyr
Cymraeg eu hiaith o Bentre'r
Eglwys a Thonteg) yn gobeithio cael
llawer gwell hwyl arni mewn
twrneimant rygbi rhyngwladol ym
mis Ebrill. Bydd timau o bedair
gwlad yn ymgasglu yn Aberystwyth
i chwarae cyfres o gemau gan
obeithio ennill y Gwpan. Cewch
wybod sut y daethon nhw ymlaen yn
y rhifyn nesaf!

FFYNNON TAF NANTGARW
A GWAELOD Y GARTH

Gohebydd Lleol: Martin Huws

YMOSODIAD ERCHYLL

Cafodd dyn ei anafu’n ddifrifol ar 6l i
ddau ymosod arno tu allan i ganolfan
fowlio yn Nantgarw.

Aed ag e i Ysbyty Athrofaol Cymru
yng Nghaerdydd ac ar y cychwyn
credai’r meddygon a’r nyrsys y gallai
farw. Ond wrth i ni fynd i’r wasg roedd
ei gyflwr yn sefydlog.

Cafodd y dyn 18 oed, oedd yn aros am
dacsi am un y bore tu allan i Bowlplex,
ei daro ar ei ben. “Mae’n ymddangos
nad oedd rheswm am yr ymosodiad,”
meddai llefarydd ar ran yr heddlu.
“Ry’n ni’n chwilio am ddau ddyn rhwng
18 a 20 oed, un yn Asiaidd a’r llall yn
wyn a’r ddau a gwallt golau byr.”

Roedd y ddau mewn car Vauxhall
Corsa arian a gallai’r ddau fod wedi bod
mewn ffrwgwd yn y ganolfan fowlio
ychydig cyn yr ymosodiad. Dylai
unrthywun 4 gwybodaeth ffonio gorsaf
heddlu Pontypridd ar 01443 743643 neu
Taclo’r Tacle ar 0800 555 111.

CYNLLUN £900,000

Mae cynllun gwella pibellau dvwr a
ddechreuodd ar Fawrth 27 yn costio
£900,000.

Wrth i’r gwaith fynd yn ei flaen, bydd
goleuadau traffig dros dro yn yr
ardaloedd canlynol, Tongwynlais,
Radur, Pentrepoeth a Ffynnon Taf.

“Mae’r gwaith yn rhan hanfodol o’n
rhaglen fuddsoddi bum mlynedd,”
meddai rheolwr asedau Dwr Cymru
Peter Childs. “Bydd pob cwsmer yn
derbyn pecyn gwybodaeth a dylen nhw
ei gadw mewn lle saff.

“Y nod yw sicrhau fod y cyflenwad yn
ddibynadwy ac o ansawdd uchel.”

GORMOD O BWYSAU?

Dwi ddim yn siwr a ddylwn i
gydymdeimlo & Simon Papikian, y dyn
o Awstralia gafodd ei garcharu am saith
mis yn Rwsia.

Fe’i cafwyd yn euog am iddo gario
bom ffug wrth nesau at gaban peilot
Boeing 777 oedd ar fin glanio ym Maes
Awyr Sheremetevo yn Moscow.

Wrth amddiffyn ei hun yn y llys,
dywedodd nad oedd wedi cario bom —
roedd yn chwilio am y t§ bach ac roedd
y criw wedi ei gamddeall pan ynganodd
y geiriau anfarwol: “Rwy ar fin
ffrwydro.”

BRYSIWCH WELLA
Ry’n ni’n dymuno adferiad llwyr a buan
i’r canlynol:

Willie John, tad Tania Wilson-Price,
gafodd lawdriniaeth ar ei galon yn
Ysbyty Treforys, Abertawe;

Miles Nelson y tarodd car yn ei erbyn
pan oedd ar groesfan ger y Co-op yn
Ffynnon Taf;

Hillary Strange, sy’n gweithio yn
Fferyllydd Lloyds, anafodd ei hysgwydd
pan oedd yn sgio yn y Swisdir.

CAP RHYNGWLADOL I TED
Llongyfarchiadau i Ted Omondi,
asgellwr de Ffynnon Taf, gafodd ei
ddewis i chwarae rygbi i Genia yng
Ngemau’r Gymanwlad yn Melbourne,
Awstralia. Hwn oedd ei bedwerydd gap
ar ddeg.

Roedd Ted, sy’n astudio athroniaeth
ym Mhrifysgol Morgannwg, yn ail dim
Ffynnon Taf y tymor hwn ond sgoriodd
dri chais mewn tair gém. Symudodd i’r
tim cynta a sgorio wyth cais mewn saith
gém. Pob lwc iddo.

Bydd David Carroll, mab teulu’r post
yn Ffynnon Taf, a David Edmonds o
Riwddar yn cynrychioli Caerdydd a’r
Cylch mewn gornest bél-droed yn
Ffrainc yn ystod y Pasg. Tra bod y
cynta’n chwarae i Dim o dan 14 oed
Llanisien, mae’r ail yn chwarae i Dim o
dan 14 oed Pentyrch.

Llongyfarchiadau i Daniel, Carwyn,
Llyr a Rhys, pencampwyr Ysgol Sul
De-ddwyrain Cymru. Y criw o Gapel
Bethlehem enillodd Adran Blwyddyn 7,
8, 9 yng Nghanolfan Sobel, Aberdar.
Collodd y tim 5-bob-ochor o drwch

blewyn.

DIRWY O £200

Yn Llys Ynadon Pontypridd cafodd dyn
o Waelod-y-garth ddirwy o £200 a
chostau o £49.

Nid oedd Shaun Fry, 28 oed o Heol
Berry, wedi rhoi gwybodaeth am yrrwr
yr honnwyd iddo gyflawni trosedd
moduro. Nodwyd tri phwynt cosbi ar ei
drwydded.

HAUL YNG NGHANOL CYMYLAU

Roedd yn brynhawn cymylog yn
Llantrisant a’r galon yn drymach wrth
fynd o un siop drugareddau i’r 1lall. Ond
sacthodd yr heulwen drwy’r cymylau.
Dod o hyd i siop oedd yn gwerthu

ychydig o lyfrau ac ar un silff roedd
llyfr o’r enw Yr Sarhadau Mwyaf.

A fy ffefryn? Dyfyniad Marx,
Groucho nid Karl, sylw a wnaeth am
lyfr newydd: “Cyn gynted ag y gwelais
i’r clawr daeth ton o hapusrwydd drosof.
Rwy am ei ddarllen ryw ddydd.”

DIGWYDDIADAU

CAPEL BETHLEHEM, Gwaelod-y-
garth, 10.30am. Ebrill 2: Y Gweinidog,
Cymundeb; Ebrill 9: Gwasanaeth Ardal
(Gweinidog yn trefnu); Ebrill 16: Y
Gweinidog; Ebrill 23: Y Parchedig
Leslie Jones; Ebrill 30: Y Parchedig
Hywel Richards.

CYLCH MEITHRIN Ffynnon Taf,
9.30-12, dydd Llun tan ddydd Gwener.
Taliadau: £4.75 y sesiwn. Ti a Fi, 1.15-
2.30 bob dydd Mawrth. Taliadau: £1.50
y sesiwn.

CYMDEITHAS ARDDWROL
Ffynnon Taf a’r Cylch: ddydd Mawrth
cynta’r mis, Clwb Cyn-Aelodau’r
Lluoedd Arfog, Glan-y-llyn. Manylion
oddi wrth Mrs Toghill, 029 20 810241.

Menter laith
Sadwrn Siarad i
Oedolion

9.30am - 4pm
8 Ebrill 2006
Canolfan Aman, Cwmaman.

Gwersi, Coffi & Cinio £10!!

£5 i'r henoed a myfyrwyr sy'n
derbyn budd-dal.

Am fwy o wybodaeth cysylitwch
aLeah ar
01685 877183 neu
leahcoles@menteriaith.org.
Derbynir Cerdiau Credyd
dros y ffon.




www.mentercaerdydd.org
029 20565658

Cynllun Gofal Gwyliau’r Pasg

Fe fydd Cynllun Gofal y Fenter yn cael
ei gynnal yn ystod gwyliau’r Pasg ar y
dyddiadau canlynol

Dydd Llun, Ebrill y 10fed — Dydd Iau,
Ebrill y 13eg

Dydd Mawrth, Ebrill y 18fed — Dydd
Gwener, Ebrill yr 21ain

(Ni fydd Cynllun Berllan Deg na Melin
Gruffydd ar agor Ddydd Mawrth Ebrill
y 18fed).

Fe fydd teithiau i’r Sinema ac i
Amgueddfa Werin Sain Ffagan.

Croeso 1 blant mewn ysgolion
Cymraeg o ddosbarth derbyn hyd at
flwyddyn 6. Cost dyddiol o £14.50 y
plentyn. Dyddiad cau i gofrestru: Dydd
Llun, Ebrill y 3ydd. Mae lle i nifer
cyfyngedig o blant, felly cofrestrwch yn
gynnar rhag cael eich siomi.

Am fanylion pellach neu ffurflen gais
ffoniwch y swyddfa ar 029 20 56 56 58
neu e-bostiwch
rachaelevans@mentercaerdydd.org

MIRI MEITHRIN

Fe fydd Miri Meithrin yn cael ei gynnal
dros wyliau’r Pasg yng Nghanolfan
Channel View yn Grangetown. Dyma’r
dyddiadau o dan sylw:

Dydd Mawrth, Ebrill 11 — 10yb —
11.30yb

Dydd Iau, Ebrill 20 — 10yb — 11.30yb.
Addas ar gyfer plant 0-4 oed a’u rhieni.
Mynediad yn £1.50 y plentyn.

Nid oes angen cofrestru o flaen llaw.

Sesiynau Cerddoriaeth
Meithrin

Yn dilyn llwyddiant Miri
Meithrin, mae Menter
Caerdydd yn mynd ati i
gynnal sesiynau
cerddorol i blant 18 mis i 4 mlwydd oed
a’u rhieni.

Mi fydd y sesiynau yn cael eu cynnal
yng Nghanolfan Gymunedol Maes y
Coed, Jubilee Gardens, Y Waun.

Dydd Mawrth Ebrill 25 — Dydd Mawrth
Mai 23.

Am wybodaeth bellach, cysylltwch &
Rachael Evans 029 20 56 56 58
rachaelevans@mentercaerdydd.org

Cor Canna bu’n diddanu’r dorf enfawr a ddaeth i ddathlu Dydd
Gwyl Dewi yn y Mochyn Du ar Fawrth y cyntaf!

Taith Sgio Menter Caerdydd i
Awstria!

Aecth 16 ar daith Sgio Menter Caerdydd
i Alternmakt, Awstria fis Mawrth.
Cafodd y criw amser gwych a digon o
eira, sgio, cymdeithasu a chanu! Y
bwriad yw cynnal taith eto fis Mawrth
2007!

Y criw sgio

TI AFl BEDDAU
Bob Bore Mercher
10.00 - 11.30a.m.
yn Festri Capel Castellau, Beddau

TI A FI TONTEG
Bob Dydd Mawrth
10 -11.30
yn Festri Capel Salem, Tonteg

Tl A Fl CREIGIAU
Bore Gwener 10 - 11.30am
Neuadd y Sgowtiaid,

Y Terrace, Creigiau
Manylion: 029 20890009

CYLCH MEITHRIN CILFYNYDD
Bore Llun, Mercher a lau
9.30-11.30
TI AFICILFYNYDD
Dydd Gwener
9.30-11.30
Neuadd Y Gymuned,
Stryd Howell,Cilfynydd.
Manylion: Ann 07811 791597

= e

TAFWYL -
Caerdydd — Mehefin 17-25, 2006

Eleni, am y tro cyntaf, mae Menter
Caerdydd ynghyd a nifer o bartneriad a
chymdeithasau Cymraeg y ddinas yn

Gwyl Gymraeg

mynd ati i drefnu wythnos o
weithgareddau Cymraeg o dan faner
TAFWYL — Gwyl Gymraeg Caerdydd.
Dyddiadaur Wyl eleni bydd 17-25 o
Fehefin. Yn ystod yr wythnos, fe fydd y
gweithgareddau'n cynnwys Ffair
Tafwyl, Cymanfa Ganu, Sesiynau
Chwaraeon i blant, Cystadleuthau Pel-
Droed a Rygbi i Oedolion, Miri
Meithrin, Twrnament Golff, Gigs,
Noson Lenyddol, Noson Gomedi, Gwyl
Ifan, Sadwrn Siarad i Ddysgwyr, Cwis
Cymraeg a llawer mwy!!! Os hoffech
wirfoddoli i helpu gyda'r trefniadau neu
am fwy o wybodaeth cysylltwch a ni yn
y swyddfa ar 029 20 56 56 58.

2
Cwis Cymraeg
Fe fydd cwis cymraeg -'
nesaf y Fenter yn cael ei
gynnal Nos Sul, Ebrill y
30ain yn y Mochyn Du

am 8yh. £1 y person

Cynllun Sabothol
yn Cychwyn

Bu dathlu mawr yn y Gogledd a'r De ym
mis Chwefror wrth i Gynllun Sabothol
arloesol ar gyfer ymarferwyr dwyieithog
yng Nghymru gael ei lansio'n
swyddogol. Croesawodd Jane Davidson,
AC, yr ymarferwyr brwdfrydig a
ddechreuodd ar y cwrs hyfforddi cyntaf
ym mis Ionawr. Os gwnaethoch golli'r
cyfle y tro hwn, ac rydych yn gallu
siarad Cymraeg yn weddol rugl, mae'n
amser i chi wneud cais am un o'r cyrsiau
eraill a fydd yn digwydd eleni. Dyma
eich cyfle i wella eich sgiliau Cymraeg
er mwyn gallu addysgu, darlithio neu
hyfforddi trwy gyfrwng y Gymraeg
neu'n ddwyieithog.

Cafodd y Cynllun Sabothol ei
ddatblygu ar y cyd gan Lywodraeth
Cynulliad Cymru ac ELWa er mwyn
cynyddu nifer yr ymarferwyr
dwyieithog yng Nghymru. Mae’r cwrs
hyfforddi yn cael ei gynnal ym
Mhrifysgolion Bangor a Chaerdydd ac
mae ysgolion a cholegau yn cael eu had-
dalu am y gost o gyflogi ymarferwyr
cyflenwi yn ystod yr hyfforddiant.

Mae Yvonne Evans, athrawes
Gymraeg yn Ysgol Gyfun Llangatwg
yng Nghastell Nedd, yn cymryd rhan yn
y cwrs cyntaf ym Mhrifysgol Caerdydd,
sy'n para tri mis. Mae'n gobeithio bydd
y Cynllun yn ei helpu i ddatblygu'r
sgiliau sydd eu hangen arni er mwyn
magu mwy o hyder wrth ddelio gyda
disgyblion iaith gyntaf.

Mae Yvonne yn mwynhau ei
phrofiadau cynnar ar y rhaglen "Mae
pob dydd yn wahanol. Rwyf wedi
cymryd rhan mewn amrywiaeth eang o
weithgareddau gan gynnwys fideo-
gynadledda, defnyddio pecynnau TG
Cymraeg a chwblhau ymarferion
gramadeg. Ni fyddai gennyf yr amser i
wneud hyn yn ystod wythnos arferol yn
yr ysgol.'

Ar 0l cwblhau't hyfforddiant, mae
Yvonne yn gobeithio defnyddio'i sgiliau
a'i gwybodaeth i gyfrannu mwy tuag at
ddatblygu'r "Cwricwlwm Cymreig" yn
ei hysgol bresennol a hefyd i ddatblygu
ei gyrfa yn y sector cyfrwng Cymraeg
yn y dyfodol.

Dywedodd Ann Jenkins, Pennaeth
Dysgu Dwyieithog yn ELWa,: ‘Drwy
annog athrawon sydd eisoes & rhywfaint
o sgiliau iaith Gymraeg i gymryd rhan
yn y cwrs hyfforddi, dylem weld
cynnydd sydyn yn nifer y bobl syn
gallu addysgu trwy gyfrwng y Gymraeg.

Er mwyn cymryd rhan yn y Cynllun
Sabothol cysylltwch a: Sector Ysgolion
029 2082 3047. Sector Addysg Bellach

14 01443 663770.

Termau ar flaenau’ch bysedd - Lansio
Cronfa Genedlaethol o Dermau Cymraeg

Ceisio penderfynu pa air i’w
ddefnyddio? Pendroni dros dermau?
Dim mwyach diolch i lansiad Cronfa
Cenedlaethol o Dermau Cymraeg gan
Fwrdd yr laith Gymraeg fore lau 23
Mawrth 2006 yng Ngwesty’r Park
Plaza, Caerdydd.

Mae’r Gronfa, yn arf ieithyddol rhad
ac am ddim a fydd yn helpu pobl i
ddefnyddio’r Gymraeg ym mhob
agwedd ar fywyd. Prif fwriad y gronfa,
sydd ar wefan Bwrdd yr laith, yw
cynnig termau i bobl eu defnyddio
mewn gwahanol feysydd, a hynny er
mwyn llethau eu hansicrwydd wrth
ddefnyddio’r Gymraeg.

Comisiynwyd Canolfan Bedwyr,
Prifysgol Cymru Bangor i lunio’r
Gronfa Genedlaethol o Dermau ac i
gyrraedd y Gronfa ewch 1 http://www.e-
gymraeg.org/bwrdd-yr-iaith/termau/

Dywedodd Meri Huws, Cadeirydd
Bwrdd yr laith Gymraeg, “Mae’r
Gronfa yn ddatblygiad arwyddocaol
iawn i ddefnyddwyr y Gymraeg. Ry’n
ni’n mawr obeithio bydd bodolaeth y
Gronfa yn magu hyder ymysg pobl i

fynd ati i ddefnyddio’r iaith mewn
meysydd newydd. Bydd hyn yn y
pendraw yn arwain at normaleiddio’r
defnydd o’r iaith”.

Mae’r Gronfa yn cynnwys termau o
fyd technoleg gwybodaeth, man-werthu,
cyllid ac addysg. Goruchwyliodd Tim
Safoni Termau Cydnabyddedig Bwrdd
yr laith y gwaith i safoni’r termau hyn.

Prif gryfder y Gronfa yw ei
symlrwydd. Mae modd chwilio am
dermau unigol neu gyfuniad o dermau
ynddi yn ddidrafferth. Ac yn wahanol i
bob cronfa arall mae modd llwytho’r
termau i lawr i’w defnyddio mewn
meddalwedd cof cyfieithu. Bydd hyn
hefyd o fudd mawr i gyfieithwyr wrth
eu gwaith.

Dywedodd Meri Huws, “Mae’r gronfa
yn arloesol ac yn unigryw yn fyd-eang
gan fod modd llwytho termau i lawr i’ch
cyfrifiadur.”

Yn sgil lansio’r Gronfa mae Bwrdd yr
laith yn awyddus i gyrff eraill gynnwys
eu termau safonol hwy yn y Gronfa
Genedlaethol er mwyn datblygu’r
adnodd ymbhellach.

YSGOL GYFUN RHYDFELEN

BYDD YR YSGOL YN SYMUD | ADEILAD
NEWYDD SBON - GORFF. 2006

LLYFRGELLYDD/CYNORTHWY-YDD
RHEOLI ADNODDAU’R CWRICWLWM

(CYTUNDEB BLWYDDYN | DDECHRAU - SWYDD TYMHORAU

YSGOL YN UNIG)

Cyflog hyd at Graddfa 3 (£14,364 - £15,372 y flwyddyn).
63.29% pro rata 27.5 a.yr.w. Cynigir hyfforddiant a bo angen.

Am ragor o fanylion, sgwrs anffurfiol, ynghyd a ffurflenni cais,
cysylltwch & Phennaeth Ysgol Rhydfelen, cyn neu ar 6l gwyliau’r

Pasg (Ebrill 10-24).

Ysgol Gyfun Rhydfelen,
Rhodfa Glyndwr,
Rhydyfelin,

PONTYPRIDD, CF37 5NU.

Dyddiad cau: 5 Mai, 2006.

E-bost: rhydfelen@btconnect.com
Ffon:
Ffacs: 01443 485344

01443 486818

ON Gwirir pob ymgeisydd gan y ‘Biwro Cofnodi Troseddau’.

Dyma gyfle arall i chi
ennill Tocyn Llyfrau.

Enillydd Croesair Chwefror:
Sian Webb, Heol Llwynfen,
Pontyclun.

Atebion i: Croesair Col

34, Pen Bryn Hendy, Yr Encil,
Meisgyn,

Pontyclun. CF72 8QX

erbyn 20 Mawrth 2006

Ar Draws

2.

10.
11.
12.
15.

17.
19.
21.
24.
25.

26.

Llosgi bysedd trwy ymyrryd yn
rhyfygus & rhywbeth a allai fod
yn beryglus (6,1,3)

Mewn treial i gymysgu’r
ansawdd o fod yn ddirwedd (7)
Mae’r lama’n mynd i’r gogledd
yn Lloegr yn anfynach (5)

Wedi hwn mae ar ben (4)

Acw ar 6l hynny (3)

Daw i newid a chael ergyd (3)
Eistedd cyn nesed at y tan nes
bod smotiau coch anolygus un
ymddangos ar du blaen y croen
(5.8)

Mae Ned yn cuddio’r ffowlyn
3)

Y weithred yn y prif raniad
mewn drama (3)

Curo mewn argyfwng (4)
Annoeth yw bod yn ffol (5)
Mae Siani slei bach yn tynnu
coes Dan rhywsut (7)

I saru G. yn y coed mae’n
cynnig sgwrsio yn wir (10)

Atebion Mis Mawrth

26

I Lawr

1. I'r manylyn eithaf? Yn union
gywir. (1,4,1,6)

2. Mae chwaer Eli’n gollwng un
yn y cloddfeydd (7)

3. Clywir ar y radio ychwangeu
rhifau at ei gilydd (4)

4. Ai Ann sy’n dangos natur? (5)

5. Mae’r panda’n colli 500 yn y
ddamwain (4)

6. Rhowch wad i Al ai alw’n 0l

©)

7. Bu degau oesol yn dal blodau
(12)

13. Bod ag arian. Dyna’r ffordd (3)
14. Amlwg i ddechrau ond yn wrth-
gyferbyniad i 9 ar draws (3)

16. Yr oes orau? Llencyndod! (7)

18. Mae Orinda’n ofni symud ar
wyneb y dwr (5)

20. Cec i’r ymryson (5)

22. Y cyflei gael amser (4)

23. Mewn bad ar y dwr gwelir
lluosog 17 ar draws (4)

Creiriau'r
Cartref
Nid hen bethau a
werthir am  bris
uchel neu a geir Fj§
mewn  siopau
uchel-ael sy'n cael
eu trafod yn y llyfr
hwn. Yn hytrach,
pethau cyffredin oedd a lle yng
nghartrefi ein neiniau os nad yn ein
cartrefi ni sydd yma. Ond maen nhw
hefyd yn rhan o'n cynhysgaeth ni fel
Cymry. Bydd ambell beth yn peri
syndod, eraill yn cynhyrfu'r cof,
eraill yn codi gwén a'r cyfan yn creu
difyrrwch. Efallai taw man cychwyn
pob un o'r tracthodau yw 'Wyt ti n

cofio?'

Llyfrau Llafar Gwlad Rhif 64
Mary Wiliam

Gwasg Carreg Gwalch Pris: £5.50

NOFEL Y MIS

Ydych chi wedi alaru ar hanesion
diflas? Perthynas dau yn gorfod
chwalu? Dyma'r tonig perffaith:
bydd Glas yn eich atgoffa bod
rhamant yn dal yn fyw ac yn iach, ac
yn eich swyno hefyd.

Yn gefndir it stori garu ddifyr,
mae mynyddoedd yr Andes, sychder
y paith a'r cysylltiadau rhyfeddol
rhwng Cymru a Phatagonia. Cawn
glywed am hanes tywyll diweddar
Ariannin wrth 1 gynifer o
ddinasyddion ddiflannu liw nos. Yr
ydym yn dod i ddeall sut mae pobl y
Wladfa yn ystyried eu
cenedligrwydd, sawl cenhedlaeth
wedi i'r ymfudwyr gwreiddiol o
Gymru lanio ym Mhorth Madryn.
Datgelir hefyd agwedd y Cymry at y
brodorion gwreiddiol.

Glas. Hazel Charles Evans
Gwasg Carreg Gwalch Pris: £6.50

i 29 Ble welwch chi'r
cyfuniad mwyaf
rhyfedd a doniol o
gymeriadau a
digwyddiadau? Mewn cyfres o
lyfrau i blant wrth gwrs ac yn boeth
o’r wasg daw cyfres Gwreichion i
blant 6-8 oed. Dyma oed sy’n llyncu
llyfrau ac mae’r cyfuniad o luniau
bywiog, penodau byrion a storiau
difyr yn gwneud y gyfres hon o
ugain llyfr gan Wasg Gomer yn un
gwerth ei darllen.

Prin fod Gwersyll yr Urdd
Llangrannog wedi ei ddarlunio mor
fyrlymus mewn nofel i blant ag yn ¥
Gwyliau Gorau Erioed gan lola
Jons, un o lyfrau gwreiddiol y
gyfres. Mae’r awdures o Aberhosan
ger Machynlleth yn fam i dri o blant
ac mae’n siwr bod treulio gwyliau

Gwersyll Llangrannog,
Ffit-ffat, Selsig a mwy!

teuluol yn y gwersyll yn rhywbeth a
fyddai’n ei phlesio hi’'n fawr iawn.
Treuliodd yr arlunydd Graham
Howells o Lanelli beth amser yn
gwneud lluniau yno cyn mynd ati i
greu’r llyfr. Dyna gefndir y stori
wrth 1 Tomos roi cynnig ar
gystadleuaeth Ilunio poster i
hysbysebu Gwersyll Llangrannog
gyda’r wobr o ennill gwyliau teuluol
yno. Ond mae pethau’n troi’n ddrwg
arno wrth 1’r poster gwympo i ganol
y baw. Mae Gwersyll yr Urdd,
Llangrannog a Gwasg Gomer yn
cynnal cystadleuaeth llunio poster,
yn union fel yn y llyfr gan roi
gwyliau i’r teulu yn wobr
hefyd. Bydd miloedd o gopiau o’r
poster buddugol yn cael eu hargraffu
a’u dosbarthu i ysgolion ledled y
wlad.

£ Ffit-ffat
yI Hwyaden

Merch  gefngwlad
yw’r awdures Caryl
Lewis a chlos fferm
T¢’n Domen yw
cefndir ei stori hithau
wrth 1 Ffit-ffat yr
Hwyaden  gael ei

gwrthod gan
bawb. Oes unrhywun
yn gallu codi ei
chalon?

Digon digalon yw tad Ifan yn y
stori Un Pen-blwydd yn Ormod gan
Sioned Lleinau. Pwy glywodd am
fachgen saith oed a4 thad yn hanner
cant? Gyda phobl yn dewis cychwyn
teuluoedd yn hyn erbyn hyn, mae’r
stori hon yn gyfoes iawn ei chefndir.

Ychwanegwch pum stori arall am
Shari Siffrwd-Tawel, Selsig Gwirion,
Selwyn y Ci, Fy Nheulu Doniol a
Mab y Dewin er mwyn cwblau
cyfres Gwreichion sydd ar werth am
£3.99 yr un.

